
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

11 ta’ Mejju 2023 *

“Rinviju ghal de¢izjoni preliminari — Stat tad-dritt — Indipendenza gudizzjarja — It-tieni
subparagrafu tal-Artikolu 19(1) TUE — Decizjoni 2006/928/KE - Indipendenza tal-gudikatura —
Proc¢eduri dixxiplinari — Spettorat Gudizzjarju — Spettur Kap li ghandu setghat ta’
regolamentazzjoni, ta’ ghazla, ta’ evalwazzjoni, ta’ hatra u investigazzjoni dixxiplinarja”

Fil-Kawza C-817/21,
li ghandha bhala suggett talba ghal decizjoni preliminari skont 1-Artikolu 267 TFUE, imressqa
mill-Curtea de Apel Bucuresti (il-Qorti tal-Appell ta’ Bukarest, ir-Rumanija), permezz ta’
decizjoni tal-10 ta’ Dicembru 2021, li waslet fil-Qorti tal-Gustizzja fil-21 ta’ Dicembru 2021,
fil-procedura
R.IL
Vs
Inspectia Judiciara
N.L,,

IL-QORTI TAL-GUSTIZZJA (L-Ewwel Awla),

komposta minn A. Arabadjiev, President tal-Awla, L. Bay Larsen (Relatur), Vici President
tal-Qorti tal-Gustizzja, P. G. Xuereb, T. von Danwitz u I. Ziemele, Imhallfin,

Avukat Generali: A. M. Collins,

Registratur: A. Calot Escobar,

wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghal R.I, minn L. Rosca, bhala agent,

— ghal Inspectia Judiciard, minn L. Netejoru, bhala agent,

— ghall-Kummissjoni Ewropea, minn K. Herrmann, I. Rogalski u P. Van Nuffel, bhala agenti,

* Lingwa tal-kawza: ir-Rumen.

wara li semghet il-konkluzjonijiet tal-Avukat Generali, ipprezentati fis-seduta tas-26 ta’
Jannar 2023,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 2 u tat-tieni
subparagrafu tal-Artikolu 19(1) TUE kif ukoll tad-Decizjoni tal-Kummissjoni 2006/928/KE tat-
13 ta’ Di¢cembru 2006 dwar it-twaqqif ta’ mekkanizmu ghall-kooperazzjoni u l-verfika
tal-progress fir-Rumanija sabiex jigu indirizzati punti ta’ riferiment specifici fl-ogsma tar-riforma
gudizzjarja u tal-glieda kontra l-korruzzjoni (GU 2007, L 142M, p. 825).

Din it-talba tressqet fil-kuntest ta’ kawza bejn R.I. minn naha u l-Inspectia Judiciara (L-Ispettorat
Gudizzjarju, ir-Rumanija) u N.L, min-naha l-ohra, dwar decizjonijiet tal-Ispettorat Gudizzjarju li
ma tittehidx azzjoni ulterjuri fir-rigward tal-ilment imressaq minn R.I. kontra N.L. u li tigi
michuda l-oggezzjoni mressqa kontra dan it-twaqqif tal-kaz.

I1-kuntest guridiku

Id-dritt tal-Unjoni

L-Artikolu 1 tad-Decizjoni 2006/928 jipprevedi:

“Ir-Rumanija ghandha, sal-31 ta’ Marzu ta’ kull sena, u ghall-ewwel darba mhux aktar tard mill-31 ta’
Marzu 2007, tirraporta lill-Kummissjoni [Ewropea] dwar il-progress maghmul fl-indirizzar tal-punti
ta’ riferiment kollha pprovduti fl-Anness.

[I-Kummisjoni tista, f'kull hin, tipprovdi assistenza teknika permezz ta’ attivitajiet differenti jew tigbor
u tpartat informazzjoni dwar il-punti ta’ riferiment. Barra minn hekk, il-Kummissjoni tista, f'kull hin,
torganizza missjonijiet ta’ l-esperti lejn ir-Rumanija ghal dan l-iskop. L-awtoritajiet Rumeni
ghandhom jaghtu l-appogg necessarju f'dan il-kuntest.”

Id-dritt Rumen

L-Artikolu 44(6) tal-Legea nr. 317/2004 privind Consiliul Superior al Magistraturii (il-Ligi
Nru 317/2004 dwar il-Kunsill Superjuri tal-Gudikatura), tal-1 ta’ Lulju 2004 (Monitorul Oficial al
Romdniei, Parti I, Nru 827 tat-13 ta’ Settembru 2005), kif emendata u kkompletata (iktar il
quddiem il-“Ligi Nru 317/2004 emendata”), jipprevedi:

“Sabiex jinfethu proceduri dixxiplinari, huwa obbligatorju li I-Ispettorat Gudizzjarju jwettaq
investigazzjoni dixxiplinari”.

L-Artikolu 45(4) ta’ din il-ligi jipprovdi li:

“Jekk l-investigazzjonijiet preliminari jizvelaw l-assenza ta’ evidenza ta’ nuqqas dixxiplinari, ma
ghandha tittiehed l-ebda azzjoni ulterjuri fir-rigward tal-ilment u l-ezitu ghandu jigi kkomunikat
direttament lil-lanjant u lill-persuna kkonc¢ernata mill-ilment. Id-dec¢izjoni li I-kaz ma jitkompliex

ghandha tkun suggetta ghal konferma mill-Ispettur Kap. Id-decizjoni tista’ tigi annullata darba biss
mill-Ispettur Kap, li, permezz ta’ de¢izjoni bil-miktub u motivata, jista’ jordna investigazzjonijiet
addizzjonali.”

L-Artikolu 45a(1) tal-imsemmija ligi huwa fformulat kif gej:

“Il-lanjant jista’ jressaq oggezzjoni quddiem l-Ispettur Kap kontra d-decizjoni li ma titkompliex
il-kawza msemmija fl-Artikolu 45(4) fi Zzmien 15-il jum min-notifika ta’ din id-decizjoni. L-oggezzjoni
ghandha tigi ttrattata fi Zzmien 20 jum mid-data tar-registrazzjoni taghha mal-Ispettorat Gudizzjarju.”

L-Artikolu 47(7) tal-istess ligi jippreciza li:

“L-azzjoni dixxiplinari tista’ tinbeda fterminu ta’ tletin jum minn meta tintemm l-investigazzjoni
dixxiplinari, izda mhux iktar tard minn sentejn li jiddekorru mid-data li fiha jkunu twettqu I-fatti.”

Skont I-Artikolu 65(2) sa (4) tal-Ligi Nru 317/2004 emendata:

“2. L-Ispettorat Gudizzjarju ghandu jitmexxa minn Spettur Kap-imhallef, mahtur wara
kompetizzjoni organizzata mill-Consiliul Superior al Magistraturii [(il-Kunsill Superjuri
tal-Gudikatura, ir-Rumanija)]; huwa ghandu jkun assistit minn Deputat Spettur Kap-prosekutur,
mahtur mill-Ispettur Kap.

3. L-Ispettorat Gudizzjarju ghandu jagixxi skont il-prin¢ipju ta’ indipendenza operazzjonali
fir-rigward tal-Kunsill Superjuri tal-Gudikatura, il-qrati, l-uffi¢¢ji tal-prosekuturi pubblici
marbuta mieghu u l-awtoritajiet pubbli¢i 1-ohra fl-ezer¢izzju tas-setghat tieghu ta’ analizi,
investigazzjoni u sorveljanza foqsma ta’ attivitajiet specifici, skont il-ligi u sabiex tigi zgurata
l-osservanza taghha.

4. Ir-regoli ghat-twettiq tax-xoghlijiet ta’ spezzjoni ghandhom jigu approvati mill-Ispettur Kap
permezz ta’ regolament.”

L-Artikolu 66(3) ta’ din il-ligi jipprevedi:

“L-organizzazzjoni u l-operazzjoni tal-Ispettorat Gudizzjarju u l-istruttura organizzattiva u
l-funzjonijiet tad-dipartimenti tieghu ghandhom jigu stabbiliti permezz ta’ regolament approvat
b’digriet tal-Ispettur Kap [...]”

L-Artikolu 69(1) u (4) tal-imsemmija ligi jipprovdi li:
“1. L-Ispettur Kap ghandu l-obbligi principali li gejjin:

(a) huwa jahtar, minn fost l-Ispetturi Gudizzjarji, it-tim tal-gestjoni — id-Deputat Spettur Kap,
il-kapijiet tad-direttorati — fuq il-bazi ta’ procedura li tinkludi l-evalwazzjoni tal-pjanijiet ta’
gestjoni specific¢i ghal kull kariga, b’mod li tigi zgurata l-koezjoni manigerjali, il-kompetenza
professjonali u l-komunikazzjoni effettiva. II-mandat taghhom jiskadi fl-istess hin bhal dak
tal-Ispettur Kap;

(@) huwa ghandu jwettaq id-dmirijiet ta’ gestjoni u ta’ organizzazzjoni tal-attivita
tal-Ispettorat Gudizzjarju;

(a?) huwa ghandu jiehu mizuri sabiex jikkoordina x-xoghol ta’” membri ohra tal-persunal
tal-Ispettorat Gudizzjarju li ma humiex Spetturi Gudizzjarji;

[...]

(g) huwa ghandu jahtar, skont il-ligi, lill-Ispetturi Gudizzjarji u l-kategoriji I-ohra tal-persunal
tal-Ispettorat Gudizzjarju, u jordna l-modifika, is-sospensjoni u t-terminazzjoni
tar-relazzjonijiet ta’ impjieg jew ta’ servizz taghhom;

(h) huwa ghandu jiddetermina d-dmirijiet u l-kompiti individwali tal-persunal imqieghed taht
l-awtorita tieghu billi japprova d-deskrizzjonijiet tax-xoghol taghhom;

(i) huwa ghandu, skont il-ligi, jipprocedi sabiex iwettaq evalwazzjonijiet tal-persunal imqgieghed
taht l-awtorita tieghu;

[...]

4. Id-Deputat Spettur Kap ghandu jagixxi bhala s-sostitut ex officio tal-Ispettur Kap; ghandu
jassisti lil din il-persuna sabiex tistharreg u taghti opinjonijiet dwar l-atti u d-de¢izjonijiet adottati
mill-Ispetturi Gudizzjarji u ghandu jwettaq il-funzjonijiet 1-ohra kollha ddeterminati mill-Ispettur
Kap.”

L-Artikolu 71(2) tal-istess ligi jistipula:

“Id-dispozizzjonijiet dwar is-sanzjonijiet, in-nuqqasijiet dixxiplinari u l-proceduri dixxiplinari
japplikaw mutatis mutandis ghall-Ispetturi Gudizzjarji.”

Il-procedura fil-kawza princ¢ipali u d-domanda preliminari

R.I hija parti fdiversi proceduri kriminali quddiem il-qrati tar-Rumanija. Hija ressqet diversi
Imenti dixxiplinari quddiem l-Ispettorat Gudizzjarju kontra imhallfin u prosekuturi assenjati lil
dawn il-qrati.

Dawn l-ilmenti kienu s-suggett ta’ diversi decizjonijiet li ma tittehidx azzjoni ulterjuri adottati
mill-Ispettorat Gudizzjarju. Wahda minn dawn id-decizjonijiet, bid-data tat-2 ta’ Lulju 2018, li
kienet giet ikkonfermata minn N.L., fil-kwalita tieghu ta’ Spettur Kap, giet ikkontestata minn R.I.
quddiem il-Curtea de Apel Bucuresti (il-Qorti tal-Appell ta’ Bukarest, ir-Rumanija).

Permezz ta’ sentenza tas-27 ta’ Settembru 2019, din il-qorti annullat l-imsemmija decizjoni.
L’Inalta Curte de Casatie si Justitie (il-Qorti Gholja tal-Kassazzjoni u tal-Gustizzja, ir-Rumanija)
cahdet, permezz ta’ sentenza tad-29 ta’ Settembru 2020, l-appell imressaq mill-Ispettorat
Gudizzjarju minn din is-sentenza.

Wara din il-pro¢edura gudizzjarjua, l-Ispettorat Gudizzjarju adotta, fil-11 ta’ Marzu 2021,
decizjoni gdida li ma tittehidx azzjoni ulterjuri fir-rigward tal-ilment dixxiplinari msemmi. Fil-
31 ta’ Mejju 2021, N.L. cahad l-oggezzjoni mressqa minn R.I. kontra din id-decizjoni. Din
tal-ahhar ressqet rikors ghal annullament kontrad din id-decizjoni hekk adottata minn N.L.

Permezz ta’ nota indirizzata lill-Ministerului Justitiei (il-Ministeru ghall-Gustizzja, ir-Rumanija)

fid-29 ta’ Novembru 2019, R.I. ilmentat dwar il-ksur tad-drittijiet kostituzzjonali taghha u rreferiet
ghall-azzjoni ta’ “grupp” ta’ persuni, li fosthom hemm N.L,, li allegatament ikkontribwixxew ghal

dak il-ksur u ghall-investigazzjonijiet kriminali fil-konfront taghha. F'din in-nota, R.I. sostniet,
b’mod partikolari, li N.L. kien prova jahbi l-abbuz u l-illegalitajiet imwettqa minn ¢erti membri
tal-gudikatura.

II-Ministeru ghall-Gustizzja gies li ma kellux kompetenza sabiex jezamina tali Iment u
konsegwentement ittrasferixxih lill-Ispettorat Gudizzjarju. Barra minn hekk, R.I. ressqet ilment
addizzjonali kontra N.L. quddiem l-Ispettorat Gudizzjarju fis-16 ta’ Frar 2021.

Fil-kuntest tal-procedura mmexxija quddiem dan il-korp, R.I. ipprecizat l-ilmenti taghha filwaqt li
b’mod partikolari enfasizzat li ma kienx hemm vera investigazzjoni dixxiplinari, li s-sentenza tas-
27 ta’ Settembru 2019 ma Kkinitx giet ezegwita u li l-ezami tal-oggezzjonijiet taghha kien gie
ttardajt intenzjonalment sabiex jippermetti li jiskadi terminu ta’ preskrizzjoni.

Fis-17 ta’ Marzu 2021, permezz ta’ decizjoni ta’ Spettur Gudizzjarju mahtur skont ir-regoli
generali stabbiliti mill-Ispettur Kap, gie deciz li ma kinitx ser ttiehdet azzjoni ulterjuri fir-rigward
tal-ilment fil-konfront ta’ N.L.. L-oggezzjoni mressqa minn R.I. kontra din id-decizjoni giet
michuda, fil-11 ta’ Mejju 2021, permezz ta’ decizjoni tad-Deputat Spettur Kap.

Fil-31 ta’ Mejju 2021, R.I. pprezentat rikors quddiem il-qorti tar-rinviju intiz, b’'mod partikolari,
ghall-annullament tad-decizjonijiet tas-17 ta’ Marzu 2021 u tal-11 ta’ Mejju 2021 kif ukoll
ghall-kumpens ghad-danni li dawn id-dec¢izjonijiet allegatament ikkawzawlha.

Insostenn ta’ dan ir-rikors, R.I. invokat, fost ohrajn, diversi irregolaritajiet rigward is-setghat li
ghandu l-Ispettur Kap f'dak li jikkonc¢erna l-ghazla tal-Ispetturi Gudizzjarji, il-hatra tad-Deputat
Spettur Kap u l-promulgazzjoni ta’ regoli ta’ organizzazzjoni tal-Ispettorat Gudizzjarju kif ukoll
l-assenza ta’ garanziji sufficjenti kontra n-nuqqas ta’ imparzjalita tal-persuni inkarigati
mill-investigazzjoni ta’ Iment li jirrigwarda l-Ispettur Kap. R.I. tqis li d-dritt tal-Unjoni jipprekludu
l-kon¢entrazzjoni tas-seghat fidejn l-Ispettur Kap, li tostakola l-ezerc¢izzju ta’ proceduri
dixxiplinai kontra membri tal-gudikatura jew kontra l-Ispettur Kap.

II-qorti tar-rinviju tirrileva li, ghalkemm R.I. invokat is-sentenza tat-18 ta’ Mejju 2021, Asociatia
“Forumul Judecitorilor din Roméania” et (C-83/19, C-127/19, C-195/19, C-291/19, C-355/19 u
C-397/19, EU:C:2021:393), din is-sentenza, madankollu, tkopri semplicement l-att ta’ hatra
tal-Ispettur Kap, li gie analizzat fid-dawl tar-riskju ta’ ftuh ta’ investigazzjoni dixxiplinari kontra
l-imhallfin. Fil-kaz inezami, R.I. tilmenta, bil-kontra, dwar l-impossibbilta li tezer¢ita azzjoni
dixxiplinari minhabba l-modalitajiet ta’ organizzazzjoni u ta’ funzjonament tal-Ispettorat
Gudizzjarju.

II-qorti tar-rinviju tenfasizza, fdan ir-rigward, li matul is-sena 2012 kien hemm riforma
fl-Ispettorat Gudizzjarju sabiex tizdied l-indipendenza operazzjonali tieghu fir-rigward
tal-Kunsill Superjuri tal-Gudikatura u sabiex tigi Zgurata l-osservanza tad-Deéizjoni 2006/928.
Diversi modalitajiet ta’ organizzazzjoni u ta’ funzjonament tal-Ispettorat Gudizzjarju, dwar, fost
ohrajn, l-istruttura tieghu, il-funzjonijiet tal-persunal tieghu, il-procedura tal-ipprocessar
tal-ilmenti, il-hatra tal-Ispetturi Gudizzjarji jew tal-persunal li jokkupaw il-karigi ta’ tmexxija,
jirrizultaw minn regoli adottati mill-Ispettur Kap b’applikazzjoni tas-setghat ta’
regolamentazzjoni moghtija lilu mil-legizlatur Rumen. Fuq il-bazi ta’ dawn l-elementi, il-qorti
tar-rinviju tistaqsi, b’'mod partikolari, dwar is-solidita tas-sistema ta’ garanziji li jirrizultaw
mil-legizlazzjoni Rumena f'dak li jirrigwarda l-kontroll tal-azzjoni tal-Ispettur Kap.

F'dawn i¢-cirkustanzi, il-Curtea de Apel Bucuresti (il-Qorti tal-Appell ta” Bukarest) iddecidiet li
tissospendi l-proceduri quddiemha u li taghmel lill-Qorti tal-Gustizzja d-domandi preliminari
segwenti:

“L-Artikolu 2 u t-tieni subparagrafu tal-Artikolu 19(1) [TUE], id-Decizjoni 2006/928 [...], kif ukoll
il-garanziji ta’ indipendenza u ta’ imparzjalita imposti mid-dritt tal-Unjoni, ghandhom jigu
interpretati fis-sens li jipprekludu legizlazzjoni nazzjonali li tippermetti lill-ispettur kap
tal-Inspectiei Judiciare (l-Ispettorat Gudizzjarju) jadotta atti amministrattivi (infralegali) u/jew
individwali li permezz taghhom jiddeciedi b’'mod awtonomu l-organizzazzjoni tal-qafas
istituzzjonali tal-Ispettorat Gudizzjarju ghall-ghazla tal-ispetturi gudizzjarji u l-evalwazzjoni
tal-attivita taghhom [u] t-twettiq tax-xoghlijiet ta’ spezzjoni, kif ukoll in-nomina tal-agent spettur
kap [tad-Deputat Spettur Kap], fil-kaz fejn, skont il-ligi organika, dawn il-persuni jkunu l-unié¢i li
jistghu jwettqu, jikkonfermaw jew jirrifjutaw atti ta’ investigazzjoni dixxiplinarja kontra l-ispettur
kap?”

Fuq it-talba ghall-applikazzjoni tal-procedura mhaffa ghal de¢izjoni preliminari

II-qorti tar-rinviju talbet li dan ir-rinviju ghal de¢izjoni preliminari jigi suggett ghall-pro¢edura
mhaffa ghal decizjoni preliminari abbazi tal-Artikolu 105 tar-Regoli tal-Procedura tal-Qorti
tal-Gustizzja.

Insostenn tat-talba taghha, din il-qorti tirrileva, minn naha, li R.I. ilmentat dwar it-tul eccessiv
tal-proc¢eduri dixxiplinari u li huwa, ghaldagstant, importanti li t-tul tal-procedura ta’ rinviju ghal
decizjoni preliminari ma jidhirx li jikkostitwixxi kawza ta’ incertezza li tikkoncerna l-effettivita
tar-rikors taghha. Din il-qorti tenfasizza, min-naha l-ohra, li d-domanda maghmula tirrigwarda
problema legali importanti, peress li din tikkoncerna 1-organizzazzjoni u I-funzjonament ta’ korp
tal-Ispettorat Gudizzjarju.

L-Artikolu 105(1) tar-Regoli tal-Proc¢edura jipprevedi li, fuq talba tal-qorti tar-rinviju jew, f'kazijiet
eccezzjonali, ex officio, il-President tal-Qorti tal-Gustizzja jista’, meta n-natura tal-kawza tkun
tezigi li tigi ttrattata f'qasir Zmien, u wara li jinstemghu l-Imhallef Relatur u 1-Avukat Generali,
jiddeciedi li r-rinviju ghal decizjoni preliminari jigi suggett ghal procedura mhaffa li tidderoga
mid-dispozizzjonijiet ta’ dan ir-regolament.

Fil-kaz inezami, il-President tal-Qorti tal-Gustizzja ddecieda, fl-1 ta’ Frar 2022, wara li nstemghu
lI-Imhallef Relatur u l-Avukat Generali, li ma kienx hemm lok li tintlaga’ t-talba msemmija
fil-punt 25 tas-sentenza prezenti.

Fil-fatt, ghal dak li jirrigwarda, 1-ewwel, ir-riskju li 1-proceduri ghal decizjoni preliminari jtawwlu
b'mod eécessiv it-tul tal-kawza principali, mill-gurisprudenza tal-Qorti tal-Gustizzja jirrizulta li
s-sempli¢i interess tal-partijiet fil-kawza, ¢ertament legittimu, li jiddeterminaw malajr kemm
jista’ jkun il-portata tad-drittijiet li huma jisiltu mid-dritt tal-Unjoni ma huwiex ta’ natura li
jistabbilixxi 1-ezistenza ta’ cirkustanza ecéc¢ezzjonali, fis-sens tal-Artikolu 105(1) tar-Regoli
tal-Procedura  (sentenza  tal-11  ta’ Novembru 2021, Energieversorgungscenter
Dresden-Wilschdorf, C-938/19, EU:C:2021:908, punt 43 u l-gurisprudenza ¢citata).

Barra minn hekk, anki jekk jitqies li 1-qorti tar-rinviju tqis li ghandha tipprocedi malajr bil-kawza

principali fid-dawl tas-suggett taghha, il-fatt li I-qorti tar-rinviju hija obbligata taghmel kull sforz
sabiex tizgura soluzzjoni rapida tal-kawza principali ma huwiex bizzejjed fih innifsu sabiex

jiggustifika l-uzu ta’ pro¢edura mhaffa b’applikazzjoni tal-Artikolu 105(1) tar-Regoli tal-Procedura
(sentenza tas-6 ta’ Ottubru 2021, TOTO u Vianini Lavori, C-581/20, EU:C:2021:808, punt 29 kif
ukoll il-gurisprudenza c¢citata).

F’dak li jirrigwarda, it-tieni nett, il-fatt li d-domanda maghmula tirrigwarda l-organizzazzjoni u
l-funzjonament ta’ korp tal-Ispettorat Gudizzjarju, ghandu jitfakkar li l-applikazzjoni
tal-procedura mhaffa ghal decizjoni preliminari ma tiddependix min-natura tat-tilwima fil-kawza
principali bhala tali, izda mic-cirkustanzi eccezzjonali proprji ghall-kawza kkoncernata, li
ghandhom jistabbilixxu l-urgenza straordinarja li tinghata decizjoni dwar dawk id-domandi
(sentenza tal-31 ta’ Jannar 2023, Puig Gordi et, C-158/21, EU:C:2023:57, punt 27 kif ukoll
il-gurisprudenza ¢citata).

B’mod partikolari, il-fatt li -kawza tirrigwarda aspett importanti tal-organizzazzjoni gudizzjarja
tal-Istat Membru kkoncernat ma jikkostitwixxix, fih innifsu, raguni li tistabbilixxi urgenza
straordinarja, necessarja sabiex tiggustifika trattament bi procedura mhaffa (ara, fdan is-sens,
is-sentenzi tal-20 ta’ April 2021, Repubblika, C-896/19, EU:C:2021:311, punt 22, u tal-21 ta’
Dicembru 2021, Randstad Italia, C-497/20, EU:C:2021:1037, punt 39).

Fuq id-domanda preliminari

Fuq l-ammissibbilta
L-Ispettorat Gudizzjarju jsostni li din it-talba ghal de¢izjoni preliminari hija inammissibbli.

Minn naha, filwaqt li l-qrati nazzjonali biss huma kompetenti sabiex jevalwaw il-legalita
tal-procedura ta’ adozzjoni tal-atti amministrattivi individwali, din it-talba ma tirrigwardax
l-interpretazzjoni ta’ dispozizzjonijiet tad-dritt tal-Unjoni, izda dik tal-Ligi Nru 317/2004
emendata. Min-naha l-ohra, id-dispozizzjonijiet Rumeni applikabbli fit-tilwima inkwistjoni
fil-kawza princ¢ipali huma kompatibbli mar-regoli tad-dritt tal-Unjoni u, ghaldagstant, bl-ebda
mod ma tista’ tigi ppregudikata l-indipendenza tal-imhallfin f'din it-tilwima.

F'dan ir-rigward, ghalkemm huwa minnu li I-Qorti tal-Gustizzja ma ghandhiex gurisdizzjoni
fil-kuntest ta’ procedura ghal decizjoni preliminari, sabiex tinterpreta d-dritt intern ta’ Stat
Membru (ara, f'dan is-sens, is-sentenza tas-26 ta’ Jannar 2021, Hessischer Rundfunk, C-422/19 u
C-423/19, EU:C:2021:63, punt 31), madankollu, mill-kliem tad-domanda maghmula jirrizulta
b’mod ¢ar li din ma tirrigwardax l-interpretazzjoni tad-dritt Rumen, izda dik ta’ dispozizzjonijiet
tad-dritt tal-Unjoni, jigifieri dik tal-Artikolu 2 u tat-tieni subparagrafu tal-Artikolu 19(1) TUE, kif
ukoll tad-Decizjoni 2006/928.

Barra minn hekk, ghalkemm l-Ispettorat Gudizzjarju jsostni li legizlazzjoni bhal dik inkwistjoni
fil-kawza principali hija kompatibbli mad-dritt tal-Unjoni, din l-oggezzjoni tirrigwarda l-portata
stess tad-dispozizzjonijiet ta’ dan id-dritt li huma s-suggett tad-domanda maghmula u,
ghaldaqgstant, l-interpretazzjoni ta’ dawn id-dispozizzjonijiet. Tali oggezzjoni, li tikkoné¢erna
ghaldagstant il-mertu ta’ din id-domanda, ma tistax ghalhekk, min-natura taghha, twassal ghal
inammissibbilta taghha (ara, fdan is-sens, is-sentenza tal-20 ta’ April 2021, Repubblika,
C-896/19, EU:C:2021:311, punt 33).

Minn dan isegwi li d-domanda maghmula hija ammissibbli.

Fuq il-mertu

Permezz tad-domanda taghha, il-qorti tar-rinviju tistagsi, essenzjalment, jekk 1-Artikolu 2 u t-tieni
subparagrafu tal-Artikolu 19(1) TUE kif ukoll id-De¢izjoni 2006/928 ghandhomx jigu interpretati
fis-sens li jipprekludu legizlazzjoni nazzjonali li taghti lid-direttur ta’ korp, kompetenti sabiex
imexxi l-investigazzjonijiet u jezercita l-azzjoni dixxiplinari kontra l-imhallfin u l-prosekuturi,
s-setgha li jadotta atti regolatorji u individwali, relatati b'mod partikolari mal-organizzazzjoni ta’
dan il-korp, mal-ghazla tal-membri tal-persunal tieghu, mal-evalwazzjoni taghhom,
mal-ezekuzzjoni tax-xoghol taghhom jew anki mal-hatra ta’ deputat direttur, filwaqt li dawn
il-membri tal-persunal u dan id-deputat direttur huma l-unici persuni kompetenti sabiex imexxu
investigazzjoni dixxiplinari kontra dan id-direttur.

Ghandu jitfakkar li 1-Artikolu 19 TUE, li jikkonkretizza l-valur tal-Istat tad-dritt ddikjarat
fl-Artikolu 2 TUE, jafda lill-qrati nazzjonali u lill-Qorti tal-Gustizzja bil-kompitu li jizguraw
l-applikazzjoni shiha tad-dritt tal-Unjoni fl-Istati Membri kollha kif ukoll il-protezzjoni
gudizzjarja li I-partijiet fil-kawza jisiltu minn dan id-dritt (sentenzi tat-18 ta’ Mejju 2021, Asociatia
“Forumul Judecatorilor din Roménia” et, C-83/19, C-127/19, C-195/19, C-291/19, C-355/19 u
C-397/19, EU:C:2021:393, punt 188, kif ukoll tat-22 ta’ Frar 2022, RS (Effett tad-decizjonijiet ta’
qorti kostituzzjonali), C-430/21, EU:C:2022:99, punt 37).

L-ezistenza stess ta’ stharrig gudizzjarju effettiv intiz sabiex tigi zgurata l-osservanza tad-dritt
tal-Unjoni hija inerenti fi Stat tad-dritt. Bhala tali, u hekk kif jiddikjara t-tieni subparagrafu
tal-Artikolu 19(1) TUE, huma l-Istati Membri li ghandhom jipprovdu ghal sistema ta’ rimedji u
proceduri li jizguraw lill-partijiet fil-kawza r-rispett tad-dritt taghhom ghal protezzjoni
gudizzjarja effettiva fl-ogsma koperti mid-dritt tal-Unjoni. Il-principju ta’ protezzjoni gudizzjarja
effettiva tad-drittijiet li l-partijiet fil-kawza jisiltu mid-dritt tal-Unjoni, li ghalih jirreferi t-tieni
subparagrafu tal-Artikolu 19(1) TUE, jikkostitwixxi principju generali tad-dritt tal-Unjoni li
jirrizulta mit-tradizzjonijiet kostituzzjonali komuni ghall-Istati Membri, 1li gie stabbilit
fl-Artikoli 6 u 13 tal-Konvenzjoni Ewropea ghall-Protezzjoni tad-Drittijiet tal-Bniedem u
tal-Libertajiet Fundamentali, iffirmata fRuma fl-4 ta’ Novembru 1950 u li issa huwa affermat
fl-Artikolu 47 tal-Karta tad-Drittijiet Fundamentali tal-Unjoni Ewropea (iktar ’il quddiem
il-“Karta”) (sentenza tal-21 ta’ Dicembru 2021, Euro Box Promotion et, C-357/19, C-379/19,
C-547/19, C-811/19 u C-840/19, EU:C:2021:1034, punt 219 kif ukoll il-gurisprudenza c¢¢itata).

Minn dan isegwi li kull Stat Membru ghandu jizgura li 1-korpi, bhala “qorti jew tribunal’, fis-sens
iddefinit mid-dritt tal-Unjoni, li huma parti mis-sistema ta’ rimedji fl-ogsma koperti mid-dritt
tal-Unjoni, jissodisfaw ir-rekwiziti ta’ protezzjoni gudizzjarja effettiva (sentenzi tat-18 ta’
Mejju 2021, Asociatia “Forumul Judecatorilor din Roménia” et, C-83/19, C-127/19, C-195/19,
C-291/19, C-355/19 u C-397/19, EU:C:2021:393, punt 191, kif ukoll tat-22 ta’ Frar 2022, RS
(Effett tad-decizjonijiet ta’ qorti kostituzzjonali), C-430/21, EU:C:2022:99, punt 40).

Fir-rigward tal-applikabbilta tat-tieni subparagrafu tal-Artikolu 19(1) TUE, f’sitwazzjoni bhal dik
tal-kawza principali, ghandu jitfakkar li din id-dispozizzjoni tkopri I-“ogsma koperti mid-dritt ta’
1-Unjoni”, indipendentement mis-sitwazzjoni li fiha I-Istati Membri jimplimentaw dan id-dritt,
fis-sens tal-Artikolu 51(1) tal-Karta (ara, fdan is-sens, is-sentenza tat-18 ta’ Mejju 2021, Asociatia
“Forumul Judecatorilor din Romania” et, C-83/19, C-127/19, C-195/19, C-291/19, C-355/19 u
C-397/19, EU:C:2021:393, punt 192 kif ukoll il-gurisprudenza ccitata).

F'dan ir-rigward, il-Qorti tal-Gustizzja diga ddecidiet li legizlazzjoni nazzjonali li taqa’ fil-kamp ta’
applikazzjoni tad-De¢izjoni 2006/928 ghandha tosserva r-rekwiziti li jirrizultaw mid-dritt
tal-Unjoni, b’'mod partikolari mill-Artikolu 2 u mit-tieni subparagrafu tal-Artikolu 19(1) TUE
(ara, fdan is-sens, is-sentenza tat-22 ta’ Frar 2022, RS (Effett tad-decizjonijiet ta’ qorti
kostituzzjonali), C-430/21, EU:C:2022:99, punt 57 u l-gurisprudenza c¢itata).

Dan huwa l-kaz, b’mod partikolari, ta’ legizlazzjoni li tirregola l-organizzazzjoni u l-funzjonament
ta’ korp li, bhall-Ispettorat Gudizzjarju, huwa kompetenti sabiex imexxi l-investigazzjonijiet u
jezercita l-azzjoni dixxiplinari kontra l-imhallfin Rumeni kollha u, ghalhekk, kontra 1-imhallfin ta’
qrati ordinarji li huma mitluba jiddeciedu dwar kwistjonijiet marbuta mal-applikazzjoni jew
mal-interpretazzjoni tad-dritt tal-Unjoni (ara, fdan is-sens, is-sentenza tat-18 ta’ Mejju 2021,
Asociatia “Forumul Judecitorilor din Roménia” et, C-83/19, C-127/19, C-195/19, C-291/19,
C-355/19 u C-397/19, EU:C:2021:393, punti 182, 185 u 193).

Issa, sabiex jigi zgurat li qrati li jistghu jintalbu jidde¢iedu dwar kwistjonijiet relatati
mal-applikazzjoni jew mal-interpretazzjoni tad-dritt tal-Unjoni jkunu fpozizzjoni li jizguraw
il-protezzjoni  gudizzjarja effettiva mehtiega minn din id-dispozizzjoni, iz-zamma
tal-indipendenza taghhom hija essenzjali, bhalma jikkonferma t-tieni paragrafu tal-Artikolu 47
tal-Karta, li jsemmi l-access ghal qorti “indipendenti” fost ir-rekwiziti marbuta mad-dritt
fundamentali ghal rimedju effettiv (sentenza tat-18 ta’ Mejju 2021, Asociatia “Forumul
Judecatorilor din Roménia” et, C-83/19, C-127/19, C-195/19, C-291/19, C-355/19 u C-397/19,
EU:C:2021:393, punt 194 kif ukoll il-gurisprudenza c¢citata).

Ir-rekwizit  tal-indipendenza  tal-gudikatura, li  jirrizulta  mit-tieni = subparagrafu
tal-Artikolu 19(1) TUE, jinkludi zewg aspetti. L-ewwel aspett, ta’ natura esterna, jezigi li I-korp
ikkonc¢ernat jezerc¢ita 1-funzjonijiet teighu b’'mod kompletament awtonomu, minghajr ma jkun
suggett ghal ebda rabta ta’ gerarkija jew ta’ subordinazzjoni fil-konfront ta’ kwalunkwe persuna u
minghajr ma jircievi ordnijiet jew struzzjonijiet minn kwalunkwe sors li jkun, u li ghalhekk ikun
protett mill-interventi jew mill-pressjonijiet esterni li jistghu jippregudikaw il-gudizzju
indipendenti tal-membri teighu u jinfluwenzaw id-decizjonijiet taghhom. It-tieni aspett, ta’ natura
interna, jorbot mal-kuncett ta’ “imparzjalita” u jfittex distanza ugwali mill-partijiet fit-tilwima u
l-osservanza tal-oggettivita u l-assenza ta’ kull interess fl-ezitu tal-procedura lil hinn
mill-applikazzjoni stretta tad-dispozizzjoni legali (ara, fdan is-sens, is-sentenza tat-22 ta’
Frar 2022, RS (Effett tad-decizjonijiet ta’ qorti kostituzzjonali), C-430/21, EU:C:2022:99, punt 41 u
l-gurisprudenza ¢citata).

Skont gurisprudenza stabbilita tal-Qorti tal-Gustizzja, il-garanziji ta’ indipendenza u ta’
imparzjalita mehtiega mid-dritt tal-Unjoni jehtiegu 1-ezistenza ta’ regoli li jippermettu li jitnehha
kull dubju legittimu, fil-hsieb tal-partijiet fil-kawza, dwar l-impermeabbilta tal-korp inkwistjoni
fir-rigward ta’ elementi esterni u n-newtralita tieghu fir-rigward ta’ interessi quddiemu (sentenzi
tat-18 ta’” Mejju 2021, Asociatia “Forumul Judecatorilor din Romania” et, C-83/19, C-127/19,
C-195/19, C-291/19, C-355/19 u C-397/19, EU:C:2021:393, punt 196, kif ukoll tat-22 ta’
Frar 2022, RS (Effett tad-decizjonijiet ta” qorti kostituzzjonali), C-430/21, EU:C:2022:99, punt 82).

Fir-rigward, b’'mod iktar partikolari, tar-regoli li jirregolaw is-sistema dixxiplinari, ir-rekwizit ta’
indipendenza jehtieg, konformement ma’ gurisprudenza stabbilita, li din is-sistema jkollha
l-garanziji necessarji sabiex jigi evitat kull riskju li tali sistema tintuza bhala sistema ta’ kontroll
politiku tal-kontenut tad-dec¢izjonijiet gudizzjarji. F'dan ir-rigward, il-promulgazzjoni ta’ regoli li
jiddefinixxu, b’'mod partikolari, kemm l-agir li jikkostitwixxi ksur dixxiplinari kif ukoll

is-sanzjonijiet applikabbli konkretament, li jipprevedu l-intervent ta’ korp indipendenti
konformement ma’ procedura li tizgura b’'mod shih id-drittijiet stabbiliti fl-Artikoli 47 u 48
tal-Karta, b’'mod partikolari d-drittijiet tad-difiza, u li jistabbilixxu l-possibbilta li d-dec¢izjonijiet
tal-korpi dixxiplinari jigu kkontestati quddiem qorti, tikkostitwixxi gabra ta’ garanziji essenzjali
ghall-finijiet tal-harsien tal-indipendenza tas-setgha gudizzjarja (sentenza tat-18 ta’ Mejju 2021,
Asociatia “Forumul Judecatorilor Din Romania” et, C-83/19, C-127/19, C-195/19, C-291/19,
C-355/19 u C-397/19, EU:C:2021:393, punt 198 kif ukoll il-gurisprudenza ccitata).

Barra minn hekk, peress li l-perspettiva ta’ ftuh ta’ investigazzjoni dixxiplinari tista’, bhala tali,
tezercita pressjoni fuq dawk li ghandhom il-kompitu li jiddeciedu, huwa essenzjali li 1-korp
kompetenti sabiex imexxi l-investigazzjonijiet u li jezercita l-azzjoni dixxiplinari jagixxi waqt
l-ezer¢izzju tal-funzjonijiet tieghu b’'mod oggettiv u imparzjali u li jkun, ghal dan il-ghan, protett
minn kull influwenza esterna (ara, fdan is-sens, is-sentenzi tat-18 ta’ Mejju 2021, Asociatia
“Forumul Judecétorilor din Roméania” et, C-83/19, C-127/19, C-195/19, C-291/19, C-355/19 u
C-397/19, EU:C:2021:393, punt 199, kif ukoll tal-15 ta’ Lulju 2021, II-Kummissjoni vs Il-Polonja
(Sistema dixxiplinari applikabbli ghall-membri tal-gudikatura), C-791/19, EU:C:2021:596,
punt 82).

Ghaldagstant, u peress li l-persuni li jokkupaw il-pozizzjonijiet ta’ tmexxija fi hdan tali korp
jistghu jezercitaw influwenza determinanti fuq l-attivita tieghu, ir-regoli li jirregolaw il-procedura
ta’ hatra f'dawn il-karigi ghandhom ikunu mfassla b’'mod li ma jkunu jistghu jqgajmu ebda dubju
legittimu, fil-hsibijiet tal-persuni fil-kawza, dwar l-uzu tal-prerogattivi u tal-funzjonijiet
tal-imsemmi korp bhala strument ta’ pressjoni fuq l-attivita gudizzjarja jew strument ta’ kontroll
politiku ta’ din l-attivita (sentenza tat-18 ta’ Mejju 2021, Asociatia “Forumul Judecatorilor din
Romania” et, C-83/19, C-127/19, C-195/19, C-291/19, C-355/19 u C-397/19, EU:C:2021:393,
punt 200).

Tali rekwizit japplika mhux biss ghar-regoli li jirregolaw il-procedura ta’ hatra fil-karigi ta’
tmexxija fi hdan korp kompetenti sabiex imexxi l-investigazzjonijiet u jezercita l-azzjoni
dixxiplinari, izda wkoll, b’mod iktar wiesa’, ghar-regoli kollha li jirregolaw l-organizzazzjoni u
l-funzjonament ta’ dan il-korp.

Fil-fatt, dawn ir-regoli tal-ahhar jistghu, b’'mod generali, jaffettwaw direttament il-prattika
tal-imsemmi korp u ghalhekk jipprevjenu jew, bil-kontra, jiffavorixxu l-ezer¢izzju ta’ azzjonijiet
dixxiplinari li ghandhom l-ghan jew l-effett li jezer¢itaw pressjoni fuq dawk li ghandhom
il-kompitu li jiddeciedu jew li jizguraw kontroll politiku tal-attivita taghhom.

Fdan ir-rigward, il-kon¢entrazzjoni, fidejn id-direttur ta’ tali korp, ta’ setghat li jippermettulu
jirregola l-organizzazzjoni u Il-funzjonament ta’ dan il-korp kif ukoll li jiehu decizjonijiet
individwali dwar il-karriera tal-membri tal-persunal tieghu u l-kawzi li dawn jipprocessaw, hija
ta’ natura li tizgura lil dan id-direttur kontroll effettiv fuq l-azzjonijiet kollha tal-imsemmi korp,
inkwantu l-imsemmi direttur jista’ mhux biss jinfluwenza l-ghazla tal-membri tal-persunal
tal-istess korp, inkluzi l-membri tal-bord tad-diretturi tieghu, izda wkoll l-evoluzzjoni
tal-karriera taghhom kif ukoll is-sens u l-kontenut tad-decizjonijiet mehuda konkretament minn
dawn il-membri tal-persunal fl-azzjonijiet dixxiplinari li jirrigwardaw l-imhallfin.

L-ezistenza ta’ kontroll ta’ dan it-tip ma tistax, madankollu, titqies li hija, bhala tali, inkompatibbli
mat-tieni subparagrafu tal-Artikolu 19(1) TUE.

Fil-fatt, ghalkemm kontroll effettiv tad-direttur ta’ korp kompetenti sabiex imexxi
l-investigazzjonijiet u jezercita l-azzjoni dixxiplinari fuq l-azzjonijiet kollha ta’ dan il-korp jista’
jkun ta’ natura li jiffavorixxi l-effikac¢ja kif ukoll l-uniformita tal-prattiki tal-imsemmi korp, tali
koncentrazzjoni tal-poteri fidejn id-direttur biss ma tistax, bhala tali, tippregudika r-rekwiziti ta’
indipendenza u ta’ imparzjalita sa fejn il-membri tal-persunal ta’ korp bhal dak inkwistjoni
fil-kawza principali ma humiex mitluba jiddeciedu tilwimiet bhala mhallfin, izda sabiex imexxu
investigazzjonijiet u sabiex jibdew proceduri dixxiplinari, b’tali mod li ma ghandhomx

necessarjament jissodisfaw ir-rekwiziti kollha ta’ indipendenza u ta’ imparzjalita applikabbli
ghall-imhallfin.

Madankollu, il-koncentrazzjoni ta’ setghat sinjifikattivi fidejn id-direttur ta’ korp kompetenti
sabiex imexxi l-investigazzjonijiet u sabiex jezer¢ita l-azzjoni dixxiplinari tista’, sa fejn fil-prattika
toffri lil dan id-direttur diskrezzjoni wiesgha fit-tehid ta’ azzjonijiet dixxiplinari kontra l-imhallfin,
tiffacilita l-uzu, minn dan id-direttur, tas-sistema dixxiplinari tal-imhallfin sabiex jinfluwenza
l-attivita taghhom.

Ghaldagstant, legizlazzjoni li taghti lid-direttur ta’ dan il-korp setghat bhal dawk moghtija
lill-Ispettur Kap mil-legizlazzjoni inkwistjoni fil-kawza prin¢ipali tista’ tohloq dubju legittimu, fi
hsibijiet tal-partijiet fil-kawza, dwar l-uzu tal-prerogattivi u tal-funzjonijiet tal-imsemmi korp
bhala strument ta’ pressjoni fuq l-attivita gudizzjarja jew strument ta’ kontroll politiku ta’ din
l-attivita.

Fl-ahhar mill-ahhar, hija l-qorti tar-rinviju li ghandha tiddeciedi dwar dan is-suggett wara li tkun
wettqet l-evalwazzjonijiet mehtiega ghal dan il-ghan. Ghandu fil-fatt jitfakkar li
I-Artikolu 267 TFUE ma jawtorizzax lill-Qorti tal-Gustizzja tapplika r-regoli tad-dritt tal-Unjoni
ghal kaz partikolari, izda jawtorizzaha biss taghti decizjoni dwar l-interpretazzjoni tat-Trattati u
tal-atti adottati mill-istituzzjonijiet tal-Unjoni Ewropea. Madankollu, skont gurisprudenza
stabbilita, il-Qorti tal-Gustizzja tista’, madankollu, fil-qafas tal-kooperazzjoni gudizzjarja previst
fl-Artikolu 267 TFUE u abbazi tal-elementi tal-process, tipprovdi lill-qorti nazzjonali bl-elementi
ta’ interpretazzjoni tad-dritt tal-Unjoni li jistghu jkunu utli ghaliha fl-evalwazzjoni tal-effetti ta’
dispozizzjoni jew ohra tieghu (ara, b’analogija, is-sentenza tat-18 ta’ Mejju 2021, Asociatia
“Forumul Judecétorilor din Roméania” et, C-83/19, C-127/19, C-195/19, C-291/19, C-355/19 u
C-397/19, EU:C:2021:393, punt 201 u l-gurisprudenza ¢¢itata).

Fdan ir-rigward, il-qorti tar-rinviju ghandha tevalwa l-legizlazzjoni inkwistjoni fil-kawza
principali bhala tali u fil-kuntest guridiku u fattwali nazzjonali taghha. Fil-fatt, diversi elementi li
jagghu f'dan il-kuntest u li jirrizultaw mid-decizjoni tar-rinviju u mill-process ghad-dispozizzjoni
tal-Qorti tal-Gustizzja jistghu jkollhom ¢erta rilevanza ghall-finijiet tal-ezami li ghandha twettaq
il-qorti tar-rinviju.

Fir-rigward, fl-ewwel lok, tal-legizlazzjoni inkwistjoni fil-kawza principali, il-garanziji
eventwalment previsti minnha, sabiex tigi evitata l-okkorrenza jew il-persistenza ta’ abbuz ta’
setghat min-naha tad-direttur ta’ korp kompetenti sabiex imexxi l-investigazzjonijiet u jezercita
l-azzjoni dixxiplinari, jew sahansitra l-assenza possibbli ta’ tali garanziji, ghandhom importanza
partikolari.

Issa, il-qorti tar-rinviju tippreciza li, skont din il-legizlazzjoni, azzjoni dixxiplinari intiza li trazzan
abbuzi mwettqa mill-Ispettur Kap tista’ tinbeda biss minn spettur li l-karriera tieghu tiddependi,
fil-parti 1-kbira, mid-dec¢izjonijiet tal-Ispettur Kap u li ghandu necessarjament jagixxi fil-kuntest
tal-organizzazzjoni ddefinita minn dan tal-ahhar.

Barra minn hekk, mid-decizjoni tar-rinviju jirrizulta li d-decizjonijiet dwar l-Ispettur Kap jistghu
jigu rriveduti mid-Deputat Spettur Kap, li gie nnominat mill-Kap Spettur u li I-mandat tieghu ser
jintemm fl-istess hin bhal dak tal-Ispettur Kap.

Tali sistema dixxiplinari tidher, bla hsara ghall-verifiki li ghandhom isiru mill-qorti tar-rinviju, ta’
natura li tostakola, fil-prattika, 1-ezercizzju effettiv ta’ azzjoni dixxiplinari kontra l-Ispettur Kap,
anki jekk dan tal-ahhar ikollu jkun is-suggett ta’ Imenti serjament issostanzjati.

Certament, kif turi l-procedura inkwistjoni fil-kawza prin¢ipali, in-nuqqas ta’ tehid ta’ azzjoni
ulterjuri fir-rigward ta’ Iment kontra 1-Ispettur Kap jista’ jkun is-suggett ta’ rikors li jista’ jwassal,
jekk ikun il-kaz, ghall-annullament tad-decizjoni li I-kaz jitwaqqaf u ghall-ghoti ta’ ordnijiet dwar
it-trattament li ghandu jigi zgurat mill-Ispettorat Gudizzjarju ghal dan l-ilment.

Madankollu, hija l-qorti tar-rinviju li ghandha tevalwa sa fejn is-setghat li ghandhom fdan
ir-rigward il-qrati Rumeni jistghu jippermettu l-ezercizzju effettiv ta’ azzjonijiet dixxiplinari
kontra I-Ispettur Kap kif ukoll ipprocessar effikaci u imparzjali tal-ilmenti mressqa kontra dan
tal-ahhar. Ghall-finijiet ta’ din l-evalwazzjoni, il-qorti tar-rinviju ghandha, b’'mod partikolari,
tiehu inkunsiderazzjoni d-dipendenza fuq l-Ispettur Kap li jerga’ jigi adit bil-kawza wara
l-annullament ta’ decizjoni li I-kaz jitwaqqaf u r-riskju possibbli ta’ skadenza tat-termini ta’
preskrizzjoni li jistghu jostakolaw l-ezerc¢izzju ta’ proc¢eduri dixxiplinari.

Fil-kaz li din il-qorti kellha tikkonkludi li l-azzjoni tal-Ispettur Kap ma tistax tkun is-suggett,
fil-kuntest tal-legizlazzjoni inkwistjoni fil-kawza prin¢ipali, ta’ stharrig reali u effettiv, ikun hemm
lok li jitgies li din il-legizlazzjoni ma hijiex mahsuba b’'mod li ma tista’ tqajjem ebda dubju
legittimu, fil-hsibijiet tal-partijiet fil-kawza, dwar l-uzu tal-prerogattivi u tal-funzjonijiet
tal-Ispettorat Gudizzjarju bhala strument ta’ pressjoni fuq l-attivita gudizzjarja jew strument ta’
kontroll politiku ta’ din l-attivita (ara, b’analogija, is-sentenzi tad-19 ta’ Novembru 2019, A. K. et
(Indipendenza tal-Awla Dixxiplinari tal-Qorti Suprema) (C-585/18, C-624/18 u C-625/18,
EU:C:2019:982, punt 142), u tat-2 ta’ Marzu 2021, A.B. et (Hatra tal-imhallfin fil-Qorti
Suprema — Rikors) (C-824/18, EU:C:2021:153, punt 129, kif ukoll tat-18 ta’ Mejju 2021, Asociatia
“Forumul Judecatorilor din Romaénia” et, C-83/19, C-127/19, C-195/19, C-291/19, C-355/19
u C-397/19, EU:C:2021:393, punt 205).

F’dak li jirrigwarda, fit-tieni lok, il-kuntest guridiku u fattwali nazzjonali li ghandhom jittiehdu
inkunsiderazzjoni, tliet elementi li jirrizultaw mid-decizjoni tar-rinviju kif ukoll mill-process
ghad-dispozizzjoni tal-Qorti tal-Gustizzja jistghu jkunu ta’ certa rilevanza ghall-finijiet tal-ezami
li ghandha twettaq il-qorti tar-rinviju.

Qabelxejn, jidher, bla hsara ghall-verifiki li din il-qorti ghandha twettagq, li s-setghat tal-Ispettur
Kap gew imsahha fil-kuntest iktar globali ta’ riformi tal-organizzazzjoni tal-gudikatura Rumena li
ghandhom l-ghan jew l-effett li jnaqqsu l-garanziji ta’ indipendenza u ta’ imparzjalita tal-imhallfin
Rumeni (ara, b’analogija, is-sentenzi tat-2 ta’ Marzu 2021, A.B. et (Hatra tal-imhallfin fil-Qorti
Suprema — Rikors), C-824/18, EU:C:2021:153, punti 133 sa 135, kif ukoll tal-15 ta’ Lulju 2021,
[I-Kummissjoni vs Il-Polonja (Sistema dixxiplinari applikabbli ghall-membri tal-gudikatura),
C-791/19, EU:C:2021:596, punti 106 u 108).

Sussegwentement, il-modalitajiet konkreti tal-hatra tal-Ispettur Kap jistghu jkunu ta’ certa

importanza, jekk dawn jindikaw li dan l-Ispettur Kap ghandu konnessjoni mill-qrib mas-setgha
ezekuttiva jew legizlattiva, li, prima facie, jidher li huwa l-kaz fil-kaz inezami.

12 ECLI:EU:C:2023:391



70

71

72

73

SENTENZA TAL-11.5.2023 — Kawza C-817/21
INSPECTIA JUDICIARA

Fl-ahhar nett, ghandha tittiehed inkunsiderazzjoni wkoll il-prassi konkreta segwita mill-Ispettur
Kap fl-ezerc¢izzju tal-prerogattivi tieghu (ara, b’analogija, is-sentenzi tad-19 ta’ Novembru 2019,
A. K. et (Indipendenza tal-Awla Dixxiplinari tal-Qorti Suprema), C-585/18, C-624/18
u C-625/18, EU:C:2019:982, punt 144, kif ukoll tat-18 ta’ Mejju 2021, Asociatia “Forumul
Judecatorilor din Roméania” et (C-83/19, C-127/19, C-195/19, C-291/19, C-355/19 u C-397/19,
EU:C:2021:393, punt 219).

Fil-kaz inezami, il-Kummissjoni ssemmi ezempji li jistghu juru li dawn il-prerogattivi ntuzaw,
diversi drabi, ghal finijiet ta’ kontroll politiku tal-attivita gudizzjarja, fejn uhud minn dawn
l-ezempiji li jinsabu barra minn hekk fir-rapporti tal-Kummissjoni lill-Parlament Ewropew u
lill-Kunsill, tat-22 ta’ Ottubru 2019 u tat-8 ta’ Gunju 2021, dwar il-progress fir-Rumanija taht
il-mekkanizmu ta’ kooperazzjoni u ta’ verifika (COM (2019) 499 final, p. 7 u 8, kif ukoll COM
(2021) 370, p. 18), li I-awtoritajiet Rumeni ghandhom jiehdu debitament inkunsiderazzjoni, abbazi
tal-principju ta’ kooperazzjoni leali stabbilit fl-Artikolu 4(3) TUE, ghall-finijiet tat-twettiq
tal-ghanijiet imfittxija mid-Decizjoni 2006/928 (ara, fdan is-sens, is-sentenza tat-18 ta’
Mejju 2021, Asociatia “Forumul Judecétorilor din Romania” et (C-83/19, C-127/19, C-195/19,
C-291/19, C-355/19 u C-397/19, EU:C:2021:393, punt 178).

Bla hsara ghall-verifiki li ghandha twettaq il-qorti tar-rinviju, jidher ghalhekk li dawn il-punti
tal-kuntest guridiku u fattwali nazzjonali li tressqu ghall-konjizzjoni tal-Qorti tal-Gustizzja huma
intizi li jikkorroboraw, pjuttost milli jinvalidaw, konstatazzjoni possibbli li 1-legizlazzjoni
inkwistjoni fil-kawza principali ma hijiex mahsuba b'mod 1li ma tista’ tqajjem ebda dubju
legittimu, fil-hsibijiet tal-partijiet fil-kawza, dwar l-uzu tal-prerogattivi u tal-funzjonijiet
tal-Ispettorat Gudizzjarju bhala strument ta’ pressjoni fuq l-attivita gudizzjarja jew strument ta’
kontroll politiku ta’ din l-attivita.

Fid-dawl tal-kunsiderazzjonijiet precedenti, ir-risposta ghad-domanda maghmula ghandha tkun li
lI-Artikolu 2 TUE u t-tieni subparagrafu tal-Artikolu 19(1) TUE, mogqrija flimkien
mad-De¢izjoni 2006/928, ghandhom jigu interpretati fis-sens li jipprekludu legizlazzjoni
nazzjonali

— li taghti lid-direttur ta’ korp kompetenti sabiex imexxi l-investigazzjonijiet u jezercita azzjoni
dixxiplinari kontra l-imhallfin u l-prosekuturi s-setgha li jadotta atti regolatorji u individwali
relatati, b'mod partikolari, mal-organizzazzjoni ta’ dak il-korp, mal-ghazla tal-membri
tal-persunal tieghu, mal-evalwazzjoni taghhom, mat-twettiq ta’ xogholhom jew anki mal-hatra
ta’ deputat direttur,

— filwaqt li, fl-ewwel lok, dawn il-membri tal-persunal u dan id-deputat direttur huma l-unici
persuni kompetenti sabiex imexxu investigazzjoni dixxiplinari kontra dan id-direttur, fit-tieni
lok, il-karriera taghhom tiddependi, fil-parti 1-kbira, mid-de¢izjonijiet tal-imsemmi direttur u,
fl-ahhar lok, il-mandat tal-imsemmi deputat direttur jintemm fl-istess zmien bhal dak
tal-istess direttur,

meta din il-legizlazzjoni ma tkunx mahsuba b’'mod li ma tkun tista’ tqajjem ebda dubju legittimu,
fil-hsibijiet tal-partijiet fil-kawza, dwar l-uzu tal-prerogattivi u tal-funzjonijiet ta’ dan il-korp bhala
strument ta’ pressjoni fuq l-attivita ta’ dawn l-imhallfin u ta’ dawn il-prosekuturi jew strument ta’
kontroll politiku ta’ din l-attivita.

ECLI:EU:C:2023:391 13



74

SENTENZA TAL-11.5.2023 — Kawza C-817/21
INSPECTIA JUDICIARA

Fuq l-ispejjez

Peress li I-procedura ghandha, fir-rigward tal-partijiet fil-kawza principali, in-natura ta’ kwistjoni
mgqajma quddiem il-qorti tar-rinviju, hija dik il-qorti li tidde¢iedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija
partijiet, ma jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) tagta’ u tiddeciedi:

L-Artikolu 2 u t-tieni subparagrafu tal-Artikolu 19(1) TUE, mogqrija flimkien mad-Decizjoni
tal-Kummissjoni 2006/928/KE tat-13 ta’ Dicembru 2006 dwar it-twaqqif ta’ mekkanizmu
ghall-kooperazzjoni u l-verfika tal-progress fir-Rumanija sabiex jigu indirizzati punti ta’
riferiment specifici fl-oqsma tar-riforma gudizzjarja u tal-glieda kontra 1-korruzzjoni,

ghandhom jigu interpretati fis-sens li:
jipprekludu legizlazzjoni nazzjonali

— li taghti lid-direttur ta’ korp kompetenti sabiex imexxi l-investigazzjonijiet u jezercita
azzjoni dixxiplinari kontra l-imhallfin u l-prosekuturi s-setgha li jadotta atti regolatorji u
individwali relatati, b’mod partikolari, mal-organizzazzjoni ta’ dak il-korp, mal-ghazla
tal-membri tal-persunal tieghu, mal-evalwazzjoni taghhom, mat-twettiq ta’ xogholhom
jew anki mal-hatra ta’ deputat direttur,

— filwaqt li, fl-ewwel lok, dawn il-membri tal-persunal u dan id-deputat direttur huma
l-uni¢i persuni kompetenti sabiex imexxu investigazzjoni dixxiplinari kontra dan
id-direttur, fit-tieni lok, il-karriera taghhom tiddependi, fil-parti 1-kbira,
mid-decizjonijiet tal-imsemmi direttur u, fl-ahhar lok, il-mandat tal-imsemmi deputat
direttur jintemm fl-istess Zzmien bhal dak tal-istess direttur,

meta din il-legizlazzjoni ma tkunx mahsuba b’mod li ma tkun tista’ tqajjem ebda dubju
legittimu, fil-hsibijiet tal-partijiet fil-kawza, dwar 1-uzu tal-prerogattivi u tal-funzjonijiet ta’

dan il-korp bhala strument ta’ pressjoni fuq l-attivita ta’ dawn l-imhallfin u ta’ dawn
il-prosekuturi jew strument ta’ kontroll politiku ta’ din l-attivita.

Firem

